
四、自齐献书于燕王
自齐献书于燕王曰：燕齐之恶也久矣。臣处于燕齐之交，固知必将不信。臣之计曰：齐〈（二八）〉必为燕大患。臣循用于齐，大者可以使齐毋谋燕，次可以恶齐勺（赵）之交，以便王之大事，是〈（二九）〉王之所与臣期也。臣受教任齐交五年，齐兵数出，未尝谋燕。齐勺（赵）之交。壹美壹〈（三〇）〉恶，壹合壹离。燕非与齐谋勺（赵），则与赵谋齐。齐之信燕，〔至于虚〕北地〔行〕其甲。王信田代缲去〔疾〕之〈（三一）〉言功（攻）齐，使齐大戒而不信燕，臣秦��（拜）辞事。王怒而不敢强。勺（赵）疑燕而不功（攻）齐，王使襄安君东，〈（三二）〉以便事也。臣岂敢王��（哉）。齐勺（赵）遇于阿，王忧之。臣与于遇，约功（攻）秦去帝。虽费，毋齐赵之患，除〈（三三）〉群臣之聭（耻）。齐杀张㢈，臣请属事，辞为臣于齐。王使庆谓臣，〔不之齐危国〕，臣以死之〈（三四）〉围，治齐燕之交。后薛公干（韩）徐为与王约功（攻）齐，奉阳君鬻臣，归罪于燕，以定其封于齐。公〈（三五）〉玉丹之勺（赵）致蒙，奉阳君受之。王忧之，故强臣之齐。臣之齐，恶齐勺（赵）之交，使毋予蒙而通宋使。故王能〈（三六）〉材（裁）之，臣以死任事。之后，秦受兵矣，齐勺（赵）皆尝谋。齐勺（赵）未尝谋燕，而俱诤（争）王于天下。臣〈（三七）〉虽无大功，自以为免于罪矣。今齐有过辞，王不谕齐王多不忍（仁）也，而以为臣罪，臣甚惧。㢈〈（三八）〉之死也，王辱之。襄安君之不归哭也，王苦之。齐改葬其后而召臣，臣欲毋往，使齐弃臣。王曰：“齐王之多〈（三九）〉不忍（仁）也，杀妻逐子，不以其罪，何可怨也”，故强臣之齐。二者大物也，而王以赦臣，臣受赐矣。臣之行也，〈（四〇）〉固知必将有口，故献御书而行。曰：“臣贵于齐，燕大夫将不信臣。臣贱，将轻臣。臣用，将多望于臣，齐〈（四一）〉有不善，将归罪于臣。天下不功（攻）齐，将曰善与齐谋。天下功（攻）齐，将与齐兼弃臣。臣之所处者重卵〈（四二）〉也。”王谓臣曰：“鱼（吾）必不听众口与造言，鱼（吾）信若遒（犹）龁也。大可以得用于齐，次可以得信，下笱（茍）毋死，若无〈（四三）〉不为也。以奴自信可，与言去燕之齐可，甚者与谋燕可，期于成事而已。”臣恃之诏，是故无不以口齐〈（四四）〉王而得用焉。今王以众口与造言罪臣，臣甚惧。王之于臣也，贱而贵之，蓐（辱）而显之，臣未有以报王。以求卿〈（四五）〉与封不中意，王为臣有之两，臣举天下使臣之封不㨻（惭）。臣止于勺（赵），王谓韩徐为：“止某不道，逎（犹）免寡人之冠也。”以〈（四六）〉振（拯）臣之死。臣之德王，罙（深）于骨随（髓）。臣甘死蓐（辱），可以报王，愿为之。今王使庆令（命）臣曰：“鱼（吾）欲用所善。”王笱（茍）有所善〈（四七）〉而欲用之，臣请为王事之。王若欲剸舍臣而抟任所善，臣请归，择（释）事，句（茍）得时见，盈愿矣。

战国策 燕策二 苏代自齐献书于燕王
苏代自齐献书于燕王曰：“臣之行也，固知将有口事，故献御书而行，曰：‘臣贵于齐，燕大夫将不信臣；臣贱，将轻臣；臣用，将多望于臣；齐有不善，将归罪于臣；天下不攻齐，将曰善为齐谋；天下攻齐，将与齐兼鄮臣。臣之所重处重卯也。’王谓臣曰：“吾必不听众口与谗言，吾信汝也，犹剗刈者也。上可以得用于齐，次可以得信于下，茍无死，女无不为也，以女自信可也。‘与之言曰：‘去燕之齐可也，期于成事而已。’臣受令以任齐，及五年。齐数出兵，未尝谋燕。齐、赵之交，一合一离，燕王不与齐谋赵，则与赵谋齐。齐之信燕也，至于虚北地行其兵。今王信田伐与参、去疾之言，且攻齐，使齐犬马犏而不言燕。今王又使庆令臣曰：‘吾欲用所善。’王茍欲用之，则臣请为王事之。王欲醳臣剸任所善，则臣请归醳事。臣苟得见，则盈愿。”

史记 田敬仲完世家
三十六年，王为东帝，秦昭王为西帝。苏代自燕来，入齐，见于章华东门。集解左思齐都赋注曰：「齐小城北门也。」而此言东门，不知为是一门非邪？正义括地志云：「齐城章华之东有闾门、武鹿门也。」齐王曰：「嘻，善，子来！秦使魏冉致帝，子以为何如？」对曰：「王之问臣也卒，而患之所从来微，愿王受之而勿备称也。秦称之，天下安之，王乃称之，无后也。且让争帝名，无伤也。秦称之，天下恶之，王因勿称，以收天下，此大资也。且天下立两帝，王以天下为尊齐乎？尊秦乎？」王曰：「尊秦。」曰：「释帝，天下爱齐乎？爱秦乎？」王曰：「爱齐而憎秦。」曰：「两帝立约伐赵，孰与伐桀宋之利？」集解宋世家云：「宋王偃，诸侯皆曰桀宋也。」王曰：「伐桀宋利。」对曰：「夫约钧，然与秦为帝而天下独尊秦而轻齐，释帝则天下爱齐而憎秦，伐赵不如伐桀宋之利，故愿王明释帝以收天下，倍约賔秦，无争重，而王以其间举宋。夫有宋，衞之阳地危；集解阳地，濮阳之地。正义案：衞此时河南独有濮阳也。有济西，赵之阿东国危；正义阿，东阿也。尔时属赵，故云东国危。有淮北，楚之东国危；正义淮北，徐、泗也。东国谓下相、僮、取虑也。有陶、平陆，梁门不开。正义陶，定陶，今曹州也。平陆，兖州县也，县在大梁东界。释帝而贷之以伐桀宋之事，国重而名尊，燕楚所以形服，天下莫敢不听，此汤武之举也。敬秦以为名，而后使天下憎之，此所谓以卑为尊者也。愿王孰虑之。」于是齐去帝复为王，秦亦去帝位。

